 ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 25-Ի N 570-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն 
	14.03.2024թ.

	
	Outlook

	Ս.թ. մարտի 14-ի թիվ 01/11-1/15926-2024 գրությամբ ներկայացված՝ «Հայաստանի Հանրապետության կառավարության 2017 թվականի մայիսի 25-ի թիվ 570-Ն որոշման (այսուհետ՝ Որոշում) մեջ լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը:
1. Առաջարկում ենք նախագծով համապատասխան լրացում կատարել նաև ՀՀ կառավարության 2017 թվականի մայիսի 25-ի թիվ 570-Ն որոշման նախաբանում՝ հղում կատարելով նաև Հարկային օրենսգրքի 332-րդ հոդվածի 5-րդ մասին, որով ՀՀ կառավարությանը լիազորություն է վերապահվել հաստատել ռիսկի վրա հիմնված թեմատիկ հարկային ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը։
2. Նախագծի 4-րդ հոդվածով առաջարկվում է սահմանել, որ նույն որոշումն ուժի մեջ է մտնում պաշտոնական հրապարակմանը հաջորդող օրվանից։ Մյուս կողմից, «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՀ օրենքի (Կ-722-27.11.2023-ՏՀ-011/2ամբ.) 17-րդ հոդվածի 1-ին մասի համաձայն՝ նույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը։
Այս առումով, հնարավոր խնդիրներից խուսափելու նպատակով առաջարկում ենք քննարկել նախագծի ուժի մեջ մտնելու ժամկետը այնպես փոխելու հնարավորության հարցը, որ այն սկսի գործել վերոնշյալ օրենքի ուժի մեջ մտնելու օրվանից։
	



1. Ընդունվել է
 Նախագծում կատարվել է համապատասխան լրացում:
  


2. Չի ընդունվել
 Նախագծով նախատեսված` որոշումն ուժի մեջ մտնելու դրույթը չի խմբագրվել` հաշվի առնելով ՀՀ արդարադատության նախարարության պետական փորձագիտական եզրակացությամբ ներկայացված առաջարկությունը:



	2. ՀՀ էկոնոմիկայի նախարարություն 
	18.03.2024թ.

	
	N  01/5071-2024

	  Ի պատասխան Ձեր 2024 թվականի մարտի 14-ի թիվ 01/11-1/15926-2024 գրության՝ քննության առնելով «Հայաստանի Հանրապետության կառավարության 2017 թվականի մայիսի 25-ի N 570-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), հայտնում ենք հետևյալը․
Նախագծի հավելվածի 5-րդ գլխով սահմանվում է հարկային մարմնի գործունեության շրջանակներում ռիսկի վրա հիմնված թեմատիկ հարկային ստուգումների մեթոդաբանությունը և ռիսկայնությունը որոշող չափանիշների նկարագիրը։
Այս առնչությամբ անհրաժեշտ ենք համարում ընդգծել, որ նախատեսվող ռիսկային չափանիշները հարկ վճարողների համար որոշակիացված չեն, ձևակերպված են բավականին վերացական և հստակ կանխատեսելի չեն կարող համարվել։ Արդյունքում հարկ վճարողների համար կարող է ձևավորվել անորոշության և անկանխատեսելիության իրավիճակ։ Եվ այս առումով, Էկոնոմիկայի նախարարությունը կարևորելով դրանց նշանակությունը, անհրաժեշտ է համարում, որ հարկ վճարողների ռիսկայնությունը որոշող չափանիշները լինեն շատ ավելի հստակ և բացահայտված՝ հնարավորինս բացառելով սուբյեկտիվ գնահատականները։ Ավելին, նախատեսվող ռիսկային չափանիշները հարկ վճարողների համար պետք է առնվազն ունենան կանխատեսելիության որակական հատկանիշներ, որպեսզի անձը կարողանա ճիշտ կողմնորոշվել իրենից ակնկալվող և պահանջվող վարքագծի հարցում։
Ներկայացվածի համատեքստում գտնում ենք, որ թեմատիկ հարկային ստուգումների ռիսկայնությունը որոշող չափանիշներները ունեն առավել հստակեցման կարիք։  
        2. Միաժամանակ հայտնում ենք, որ Էկոնոմիկայի նախարարությունը Նախագիծը ներկայացրել է ՎԶԵԲ Հայաստանի ներդրումային խորհրդի քննարկմանը, որի կողմից կարծիք ստանալու դեպքում այն հավելյալ կներկայացնենք։
	1. Չի ընդունվել
    Նախագծով սահմանված`  թեմատիկ հարկային ստուգումների ռիսկայնությունը որոշող չափանիշներները որոշակի են և հստակ կանխատեսելի, հարկ վճարողների համար չեն կարող ձևավորել անորոշության և անկանխատեսելիության իրավիճակ,  ուստի վերջիններս կկարողանան ճիշտ կողմնորոշվել նշված կարգավորումների շրջանակում իրենցից պահանջվող վարքագծի հարցում:
     Միաժամանակ, հարկ ենք համարում նշել, որ նույնաբովանդակ կարգավորումներ արդեն իսկ նախատեսված են  համալիր հարկային և տրանսֆերային գնագոյացման ստուգումների մասով:












2. Ընդունվել է
     Ի գիտություն:

	3. ՀՀ արդարադատության նախարարություն 
	21.03.2024թ.

	
	N /27.0.01/11126-2024 

	1. «Հայաստանի Հանրապետության կառավարության 2017 թվականի մայիսի 25-ի N 570-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին և 2-րդ կետերով նախատեսվում է լրացումներ կատարել Հայաստանի Հանրապետության կառավարության 2017 թվականի մայիսի 25-ի N 570-Ն որոշման (այսուհետ՝ Որոշում) վերնագրում և նախաբանում: Մասնավորապես, Որոշման վերնագիրը «համալիր հարկային» բառերից հետո լրացնել «, թեմատիկ հարկային» բառերով, իսկ նախաբանը «օրենսգրքի» բառից հետո լրացնել «332-րդ հոդվածի 5-րդ մասին և» բառերով:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասով սահմանված կարգավորումներին, որոնց համաձայն՝ Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Ենթաօրենսդրական նորմատիվ իրավական ակտ կարող է ընդունվել նաև այն օրենսդրական ակտի հիման վրա, որն ընդունվել, սակայն դեռևս ուժի մեջ չի մտել, եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ: 
Վերը նշված իրավակարգավորումների համատեքստում, անդրադառնալով Նախագծի 1-ին և 2-րդ կետերով նախատեսվող լրացումներին, հարկ է նշել, որ փորձաքննության իրականացման պահի դրությամբ Հայաստանի Հանրապետության հարկային օրենսգրքի (այսուհետ՝ Հարկային օրենսգիրք) 332-րդ հոդվածում առկա չէ          5-րդ մաս, իրավական տեղեկատվական համակարգում ևս առկա չէ Հարկային օրենսգրքի 332-րդ հոդվածում լրացում կատարելու վերաբերյալ ընդունված համապատասխան նորմատիվ իրավական ակտ:
 Ելնելով վերոգրյալից, անհրաժեշտ է նկատի ունենալ, որ Նախագծով առաջարկվող լրացումները հնարավոր կլինի կատարել միայն Հարկային օրենսգրքի 332-րդ հոդվածում համապատասխան լրացում նախատեսող նորմատիվ իրավական ակտի առկայության դեպքում (պաշտոնապես հրապարակված):
2. Նախագծի 5-րդ կետի համաձայն՝ Սույն որոշումն ուժի մեջ է մտնում «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» 2024 թվականի փետրվարի 28-ի ՀՕ-       -Ն օրենքն ուժի մեջ մտնելու օրվանից::
Տվյալ դեպքում խոսքը Հայաստանի Հանրապետության Ազգային Ժողովի նիստում 2024 թվականի փետրվարի 28-ին երկրորդ ընթերցմամբ ընդունված «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» օրենքի (Կ-722-27.11.2023-ՏՀ-011/2) մասին է, որը փորձաքննության իրականացման պահի դրությամբ ստորագրված և պաշտոնապես հրապարակված չէ:
Նախագծի 5-րդ կետով նախատեսվող՝ որոշման ուժի մեջ մտնելու ժամկետի կապակցությամբ անհրաժեշտ է նկատի ունենալ հետևյալը.
Հայաստանի Հանրապետության Ազգային Ժողովի նիստում 2024 թվականի փետրվարի 28-ին երկրորդ ընթերցմամբ ընդունված «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» օրենքի   (Կ-722-27.11.2023-ՏՀ-011/2) (այսուհետ՝ Օրենք) 17-րդ հոդվածի 1-ին և 2-րդ մասերի համաձայն՝ սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, սույն օրենքից բխող ենթաօրենսդրական ակտերն ընդունվում են սույն օրենքն ուժի մեջ մտնելուց հետո՝ վեցամսյա ժամկետում:
Այսինքն, Օրենքի 2-րդ հոդվածում նշված ենթաօրենսդրական նորմատիվ իրավական ակտը, այն է՝ ռիսկի վրա հիմնված թեմատիկ հարկային ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատում է Կառավարությունը, կարող է ընդունվել միայն Օրենքն ուժի մեջ մտնելուց հետո՝ վեցամսյա ժամկետում:
Ելնելով վերոգրյալից՝ Նախագծով Որոշման մեջ նախատեսվող լրացումները չեն կարող ուժի մեջ մտնել Օրենքն ուժի մեջ մտնելու օրվանից: Ուստի, Նախագծի 5-րդ կետում անհրաժեշտ է վերանայել որոշման ուժի մեջ մտնելու ժամկետը՝ սահմանելով Օրենքն ուժի մեջ մտնելուց հետո որևէ կոնկրետ ժամկետ:
Վերոնշյալ դիտողությունները բխում են «Նորմատիվ իրավական ակտերի մասին» օրենքի 13-րդ հոդվածի 5-րդ մասի կարգավորումներից, որոնց համաձայն՝ 
«Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`
1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.
2) ենթաօրենսդրական նորմատիվ իրավական ակտի ընդունման նախատեսվող ժամկետը:»:
Անհրաժեշտ է նկատի ունենալ նաև «Նորմատիվ իրավական ակտերի մասին» օրենքի 27-րդ հոդվածի 1-ին մասի կարգավորումը, համաձայն որի՝ եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից:
3. Նախագծի հավելվածով նախատեսվող՝ Որոշման նոր լրացվող N 3 հավելվածի (այսուհետ՝ Հավելված) գլուխների համարակալումն անհրաժեշտ է վերանայել և շտկել՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 10-րդ մասի կարգավորումը, ըստ որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով:  
4. Հավելվածի 8-րդ կետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և շաղկապը»՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
	1. Չի ընդունվել
ՀՀ Ազգային ժողովի կողմից 2024 թվականի փետրվարի 28-ին երկրորդ ընթերցմամբ և ամբողջությամբ ընդունվել է «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» Հայաստանի Հանրապետության օրենքի նախագիծը, որի 17-րդ հոդվածի 1-ին մասի համաձայն նշված օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
Նույն հոդվածի 2-րդ մասի համաձայն նույն օրենքից բխող ենթաօրենսդրական ակտերն ընդունվում են նույն օրենքն ուժի մեջ մտնելուց հետո` վեցամսյա ժամկետում:
 Հաշվի առնելով վերոգրյալը` հայտնում ենք, որ մինչև Նախագծի ընդունումն ու հրապարակումը կապահովվի վերոնշյալ օրենքի հրապարակումը, ուստի նաև համապատասխան լիազորող նորմի` վերոնշյալ օրենքով ՀՀ հարկային օրենսգրքի 332-րդ հոդվածում լրացվող 5-րդ մասի առկայությունը: 


















2. Ընդունվել է
 Նախագծի 5-րդ կետով նախատեսվել է, որ նույն  որոշումն ուժի մեջ է մտնում պաշտոնական հրապարակմանը հաջորդող օրվանից:












































3. Ընդունվել է
 


4. Ընդունվել է

